
TALES THEME OF NASEEM KHARIL 
 

Abstract: 

Sindhi short story is a most popular and lively genre. Sindhi 
short story is ever written in Sindhi after poetry. Naseem Kharel is an 
important and popular name in Sindhi short stories. In his short stories, 
realism and progessiuism is dominant. In this research paper, the subjects 
of Naseem’s short stories have been discussed in detail.  

نسيم کرل جو نالو سنڌي كهاڻي ۾ هك روشن باب جيان آهي. جيئن 

كهاڻي يا افسانو سنڌي ادب ۾ معياري ۽ سگھاري صنف جو هجڻ سنڌي ٻولي ۾ 

نسيم کرل جهڑن اهم كهاڻيكارن جي قلم جي زور سبب وجود ۾ آيو. نسيم کرل 

ع کان لکڻ شروع كيو سندن كهاڻين جا مجموعا شبنم شبنم كنول كنول، 1956

نسيم کرل جون “چوٹيهون در ۽ ڊمي شايع ٿيا. هنن ٹنهي مجموعن جو گڎيل كتاب 

كهاڻيون آهن. هي كتاب روشني  32نالي شايع كيو ويو آهي جنهن ۾ ”  كهاڻيون

 پبليكشن وارن شايع كرايو آهي. 

“ معلوم ٿئي ٿو ته هن وٽ كهاڻي نسيم جي كهاڻين کي پڑهڻ کان پو

 )1”. (جي ڏات به آهي ته پيشكش جو ڏان به آهي

 ڊاكٹر الانا صاحب جن لکن ٿا ته: 

 )  2” (نسيم کرل عوام دوست ۽ سماج سڌارڪ ليکك هو“

نسيم کرل جو نالو سنڌي ٻولي جي بهترين كهاڻيكارن جي پهرين صف “

۾ شامل آهي.هن جنهن طرح كهاڻي فن ۾ تيز مشاهدي مطالعي ۽ تيز لفظن ذريعي 

جيكو اسلوب قائم كيو ان ۾ هو پنهنجو مٹ پاڻ آهي. پير حسام الدين راشدي جن 

 لکن ٿا ته

نسيم کرل زمينداري گھراڻي سان تعلق رکي ٿو. عام ماڻهن سان اٿي “ 

ويٺي ۽ لهه وچڑ اٿس، مشاهدي جي قوت قدرت اڻ مئي ڏني اٿس. هو هوائي 

ڳالهيون كو نه ٿو كري، خيالي پلا كونه ٿو پچائي جن كردارن توڙي 

مسئلن تي هو لکي ٿو سي ٻهراڙي جا عام ۽ عالم آشكار مسئلا ۽ معاملا 

 ) 3”. (آهن. نسيم پنهنجي آس پاس مان واقعا ۽ كردار کڻي ٿو

نسيم کرل جي افسانن جا موضوع اكثر كري پنهنجي معاشري جا 

پيڑهيل طبقي جا انسان ۽ اهي وڏيرا جيكي كهڑي طرح پنهنجي ظلم ذريعي 

مسكين هارين جو رت چوسين ٿا. نسيم کرل جي افسانن ۾ خاص مقصد شامل آهي 

قومي اصلاح ۽ معاشري جي سڌارڻ لا  پرچار ملي ٿي. هو معاشري کي سڌارڻ لا ان 

جا نقص ظاهر كري ٿو. هو انساني همدردي جو سبق پنهنجن افسانن ذريعي پڻ ڏئي 

ٿو. نسيم کرل پنهنجي كهاڻين ۾ اوچي سوسائٹي جي ماحول وارا موضوع پڻ ڏنا 

آهن ۽ انهن جا چٹ به چٹيا آهن. اوچي طبقي جي ماڻهن جي رهڻي كهڻي ۽ طور 

طريقن جي عكاسي پڻ كئي آهي. هن غريب ۽ مسكين ماڻهن، هارين، نارين جي 

 حالت ۽ انهن جي مفلسي جا موضوع پڻ افسانن ۾ پيش كيا آهن. 

 ڊاكٹر غفور ميمڻ صاحب جن لکن ٿا ته

نسيم کرل سماج جي هٺين پرت کان وٺي مٿين طبقي تائين زندگي جا “

انوکا رنگ روپ كڍي اسان جي سامهون آندا آهن جاگيرداري سماج جي 

زوال پذير قدرن مٿئين طبقي جي نفسياتي پيچدگين، وچين طبقي جي 

اخلاقي كمزورين، موقعي پرستن ۽ سنڌي سماج جا ٺيٺ ثقافتي 

نفسياتي پهلو اجاگر كيا آهن. عام طور تي چيو ويندو آهي ته نسيم کرل 

 )  4” (وڏيري طبقي مان هو جنهن كري هن پنهنجي طبقي تي لکيو

 وڌيك ڊاكٹر غفور ميمڻ صاحب جن لکن ٿا ته 

نسيم کرل جي كهاڻين ۾ طبقاتي كشمكش كانهي پر مان سمجھان “

ٿو ته نسيم زندگي جي هر پل جو كهاڻيكار هو. نسيم کرل جي 

كهاڻين کي مختلف گروپن ۾ ورهائي سگھون ٿا. جهڑوڪ سماجي نظام 

 )  5، (”جون برايون انهن مان پيدا ٿيندڙ مسئلا ۽ عام ماڻهن جا الميا

 شمس الدين عرساڻي جن لکن ٿا ته 

هن پنهنجي فن ۾ مٿئين طبقي جي کوکلي زندگي، وڏيرن جي زوال پذير “

ذهنيت ۽ ان جي ماحول ۾ پليل نوجوان تعليم يافته زميندار جي هلت جي 

 ) 6” (بلكل فطري بيساختگي سان عكاسي كئي آهي

شبنم شبنم كنول كنول ۾ “نسيم کرل پنهنجي كهاڻي جي مجموعي 

ڳڻ، گذريل واردات، زماني جي گردش زر ۽ زور ۽ سندس ٻئي مجموعي ”  كچو رنگ“

چوٹيهون در ۾ پهرين مراد ۽ آٿت وغيره افسانا اهي آهن جن جا موضوع معاشري جا 

استحصالي طبقو آهي يعني سنڌ جو وڏيرو، زميندار، جاگيردار، كمدار، چور، 

پوليس، رشوت خور كامورو، هي اهي موضوع آهن جيكي ترقي پسند نظريي واري 

ٿيل  ئيرجحان سڌي يا اڻ سڌي طرح پوئلڳي كن ٿا. ترقي پسندي  کي هون به ط

رجحان يا لاڙو نه آهي. مطلب ته ترقي پسند رجحان لا اهو طئي نٿو كري سگھجي ته 

فلاڻي مخصوص سوچ ترقي ڏانهن اشارو كري ٿي. ترقي پسندي هر دور جي پنهنجي 

هوندي آهي. بنيادي طور تي پراڻن، مدي خارج ۽ استحصال جي خلاف سوچ كهڑي 

به دور جي هجي اها ترقي پسند سوچ آهي جيكا اسان کي نسيم کرل جي افسانن جي 

 موضوعن ۾ واضع ۽ چٹي نظر اچي رهي آهي. 

۾ سركاري آفيسرن جا كڌا ”  مجاور“نسيم کرل پنهنجي كهاڻي 

كرتوت بيان كري ٿو. جن جا اڄ ڏينهن تائين تقريبن اهي ئي حال آهن، مجاور 

 كهاڻي ۾ اعلى كامورن جي كمن تي لکي ٿو. 

نظرون اسٹيج ڏانهن هيون، جنهن کي وڏو ريشمي پردو لڳل هو. اٹكل “

نائين بجي ڊي سي صاحب پنهنجي سنگت ساٿ سميت پهتو، ته پو شو 

جي شروعات ٿي، پردو هٹيو ته شهر جي مشهور ڳائڻي شمشاد سر راڻي مان 

 )  7”. (پلٹو هنيو

اهڑي طرح كهاڻي كچو رنگ ۾ زميندارن کي پوليس ۽ ٻين عملدارن 

كهاڻي ۾ وري پنجابي سركاري آفيسرن جو ”  آٿت“اڳيان خوار ٿيندي ڏيکاري ٿو، 

سنڌ جي وڏيرن ۽ زميندارن کي لٹيندو، ٺڳيندو ۽ بي وس ۽ لاچار كندو ڏيکاري ٿو. 

هن ۾ اهو ڏيکاريو ويو آهي ته سنڌ جو وڏيرو پنهنجن غريب ماڻهن تي ته ظلم كري ٿو 

پر اڻ پڑهيل ۽ تعليم گھٹ هجڻ كري فقط ٺاٺ ۽ هرو ڀرو جي شان ۽ وڏائي خاطر 

پنجابي كاموري جي هٿان ڦرجندو رهي ٿو. هن كهاڻي ۾ ڏيکاريو ويو آهي ته 

پنجابي كهڑي به طرح استحصال كندو رهي ٿو. پو کڻي انهن جا كامورا ڇو نه 

۾ اهڑي موضوع تي قلم کنيو آهي نسيم کرل جو ”  زماني جي گردش“هجن. كهاڻي 

هن كهاڻي ۾ هك سنڌي وڏيري جو ٻئي سنڌي وڏيري جي ريس ۾ اجائي خرچ ۽ 

فضول دولت لٹائي پاڻ کي ان مٿان هر ڀرو جي فوقيت ڏيکارڻ جي كوشش جيكا 

عام سنڌي وڏيرن جي هك سوچ هوندي آهي. ۽ انهي هرو ڀرو جي آكڑ ۽ وڏائي ۾ 

فقير ٿيندو ڏيکاري ٿو. جيكو پنهنجي تك جي هك زميندار کان كنڌ هيٺ 

 كري، اکيون بند كري سوال كري ٿو ته: 

خان مان به تو جهڑو زميندار هوس، پر زماني جي گردش سبب هي حال “

اچي ٿيا آهن. تو وٽ لنگھي آيو آهيان، ته پنهنجي شان تي جيكو سري 

سگھين سو ڏئينم ته گذر سفر كري وڃي كي وڻ ڏسان. ٻيو تنهنجي 

 ) 8”. (سربخت جو  خير

هن كهاڻي جي موضوع مان اندازو لڳائي سگھجي ٿو ته سنڌ جي وڏيرن جي 

كهڑي سوچ آهي. جنهن غلط سوچ كري پنهنجو سڀ كجهه تباهه كري ڇڎين 

ٿا. جيكو اڄ به اسان جي وڏيري جي سوچ جي عكاسي آهي ته پنهنجو مال به 

بيدردي سان لٹيندا ته وري غريب ۽ مظلوم هاري جي مال کي به ٻنهي هٿن سان 

پنهنجي طرف ڇكيندا آهن. هي اهڑا موضوع آهن جيكي اسان جي سماج آڏو 

 نسيم کرل کڻي كري پيش كيا آهن. 

هي سندن مجموعي چوٹيهون در جي ”  مكسڈ گرل“نسيم کرل جي كهاڻي 

هك مكسڈ گرل هك ڊش جو نالو آهي جنهن ”  مكسڈ گرل“پهرين كهاڻي آهي. 

۾ گوشت، چوزا، جيرا، بكيون سڀئي شامل هوندا آهن. كهاڻي جو موضوع سنڌ جو 

مقامي رهواسي سنڌي آهي. جيكو هن وٽ آيل عرب مهمان جي عزت، احترام ۽ 

عقيدت کي به ظاهر كري ٿو ته گڎو گڎ عربن جي فحاشي ۽ عياشي کي به ظاهر كري 

ٿو. جئين هن كهاڻي ۾ شيخ جو كردار آهي، عرب کاڌي جي طعامن ۾ مختلف 

کاڌن کي ملائي هك ڊش بڻائي کائي ٿو ته ان جي ساڳي سوچ عورت جي معاملي ۾ به 

آهي. پاڻ سان گڎ ٻن عورتن کي به رکي ٿو. ليکك اهڑن كردارن ۽ موضوعن جي 

حقيقت کي هن طرح پڌرو كري ٿو جو سندن ئي عورت رات جي اونداهي ۾ 

پنهنجي مڑس کي نشي جي حالت ۾ ڇڎي كنهن ٻئي جي كمري ۾ هلي وڃي ٿي. 

اهڑي حقيقت عرب جي لٻاڙ ۽ ظاهري سطح کي وائکو كيو ويو آهي هن كهاڻي 

 ذريعي ليکك لکي ٿو ته. 

باقاعدي نكاح ته انهن ٻن سان اٿم، پر چوان ٿو ته ٹين به تنهنجي ملك “

 مان كيان. تو صلاح ڏي كٿان كيان؟ 

يا شيخ، جي تون ٹيون حرم كرين ته لاهور مان كر، تنهنجو ڌڪ اهي “

 ”جھلينديون لاهور جو حسن به واهه واهه آهي. اوهين لاهور ته ويا هوندوء؟

مان ٻه ڀيرا لاهور ويو آهيان، لاهور جو حسن جزاڪ ا! يا شيخ، اسان 

سنڌين جي به اتان جي حسن تي گگ ڳڑي پوندي آهي ۽ بنا كم كار 

 )  9” (جي پيا لاهور ۾ نوس نوس كندا آهيون.

هن كهاڻي ۾ ليکك اهڑي موضوع کي کنيو آهي جيكو حقيقت ۾ سچو ۽ 

درست لڳي رهيو آهي. عربن جي عياشي ۽ سنڌي ماڻهو جي مزاج کي ليکك هن 

” پهرين مراد“افساني ذريعي وائکو كيو آهي. هن مجموعي ۾ ٻي مشهور كهاڻي 

آهي. نسيم کرل جي هي كهاڻي سنڌ جي ٻهراڙي جي هك اهڑي موضوع تي لکيل 

آهي جيكا هك چور پنهنجي پٹ کي پنهنجي وقت جي چوري واريون ڳالهيون 

بيباڪ ۽ بهادري سان ٻڌائي ٿو، جيكا حقيقت ۾ هك رسوائي ۽ شرم جي ڳالهه 

هجڻ گھرجي، پر ليکك انهي چور جي هك سوچ جي عكاسي كئي آهي هن 

كهاڻي ۾ چور جي نفسيات انهن جي سوچ ڏيکاري وئي آهي. هن كهاڻي ۾ اهو 

ڏيکاريو ويو آهي ته پهرين چوري كامياب كرڻ تي پي كيڎو نه خوش ڏيکاريو ويو 

آهي، اصل ۾ هن موضوع تي قلم تمام گھٹ ليکكن کنيو جنهن تي نسيم کرل کنيو 

آهي. ڇو ته هن كهاڻي ۾ خاص طور تي ٻهراڙي ۾ رهندڙ ماڻهن جي سوچ کي ڏيکاريو 

ويو آهي جيكي چوري، جھيڑي کي بهادري ۽ پنهنجو اعزاز سمجھن ٿا، جيكا 

دراصل اسان جي قوم لا هك شرمناڪ ۽ بدنما داغ جيان آهن پر ڏٺو وڃي ته اڄ به 

سنڌ جي ٻهراڙين ۾ اها سوچ اڃان تائين ختم كونه ٿي آهي پر گھٹ ضرور ٿي آهي، 

 هن كهاڻي ۾ ليکك لکي ٿو. 

ها ابا، تو ۾ سو دلين جا پاور آهن، تون به وڃي پرايون ٹكان ٻڌايون، “

ماڻك پي کي مهائي هنئي. ”.  كن ته كيواهران پليو يا مقابلا كيا

عنايت پٹ جو اهو مهڻو ٻڌي صفا ليكو لنگھي ويو. سٹ ڏئي پنهنجو 

هي مٿي “پٹكو لاهي، مٿي وارا چٹيل نشان پٹ کي ڏيکاريندي چيائين 

 ”وارو چير كهاڙي آ يا ماڻهين جو................آهي!

 الائي تو کي خبر؟ 

ڀاڙي شهرن جو ٿو مهڻو ڏئي! اسان مڑس ماڻهو هئاسي، كن تو وانگر “

 )  10” (سڄو ڏينهن پئي رنن سان لاڏ كياسين.

هن كهاڻي ۾ پي پٹ کي پنهنجي چوري ۽ ان ۾ لڳل زخمن کي فخر جي 

انداز ۾ ٻڌائي رهيو آهي، جيكا اصل ۾ تعليم ۽ شعور جي کوٽ جي هك اهم 

گواهي آهي. هن سوچ ختم كرڻ کان  سوا اسان جي تقدير تبديل نٿي ٿي سگھي 

ليکك جو هن اهم موضوع تي قلم کڻڻ جو سبب ئي معاشري ۾ جيكي غلط ۽ 

فرسوده نظام آهي انهن خلاف بغاوت كرڻ آهي جيكا هك نئي فكر ۽ سوچ جي 

 اهم ضرورت آهي. 

نسيم کرل جي اهم كهاڻي چوٹيهون در هي كهاڻي دراصل سکر بئراج 

سکر جي حد ۾  33دروازن جي نسبت سان رکيل آهي جنهن جا اڌ دروازا يعني  66جي 

روهڑي جي حد ۾، هن كهاڻي ۾ هك طرف ذميوار فرض شناس سركاري  33آهن ۽ 

ملازم جو كردار آهي ٻئي طرف اهڑا كردار آهن جيكي دولت ۽ ذاتي مفادن کي 

ترجيح ڏيندي ذميواريون پوريون كرڻ ۾ رڌل آهن. هي كهاڻي هك اهم موضوع 

تي لکيل آهي هن كهاڻي ۾ پوليس وارن جي اصل روپ کي ظاهر كري ڏيکاريو ويو 

آهي. هك گيج ريڈر جي كردار آهي،  جيكو سکر بئراج جي چوٹيهين در ۾ هك 

نوجوان عورت جو ڳلو كپيل لاش ڏسي بالا آفيسر کي اطلاع ڏئي ٿو مگر هو معاملي 

کي نٹائي وڃي ٿو. سکر ٿاڻي ڏانهن روانو ٿئي ٿو. ته جئين لاش سان انصاف ٿئي. 

پوليس پنهنجو روايتي كردار ادا كندي الٹو فريادي کي ڦاسائڻ چاهي ٿي. پر گيج 

ريڈر همت حوصلي وارو سجاڳ فرد ڏيکاريو ويو آهي، آخركار ايف آ آر لکڻ تي 

مجبور كري ٿو پر اهي جڎهن ٿاڻي جي حد تي نظر وجھن ٿا ته اهو چوٹيهون در 

روهڑي ٿاڻي جي حد ۾ اچي ٿو. جنهن كري خوش ٿيندي فريادي کي روهڑي ٿاڻي جي 

حد ۾ وڃڻ جو چون ٿا. ڇو ته لاوارث لاش مان كنهن کي كجهه به حاصل ناهي ٿيڻو، 

گيج ريڈر روهڑي طرف پهچي ٿو. هن ٿاڻي جو عملدار كجهه ساڻس نرمي كري ٿو 

پر لاش جي پنهنجي طور جاچ كرائي ٿو ته كهڑي در ۾ ڦاٿل آهي. لاش چوٹيهين 

مان نكري ٹيٹيهن در ۾ اچي ڦاسي ٿو. جنهن كري اهي وري سکر طرف وڃڻ جو 

چون ٿا. اهڑي طرح حدن جي تكرار سبب سماج جو هك باشعور انسان دربدر 

 ڏيکاريندي ڏيکاريو ويو آهي. 

 ليکك كهاڻي ۾ لکي ٿو. 

هو كي گھڑيون فٹ پاٿ تي بيهي رهيو. هن نه سکر طرف قدم وڌايو ۽ نه “

روهڑي طرف موٽ کاڌي. ٻئي پاسا ڳورا هئا. اڳيان باهه هئي ته پٺيان پاڻي 

 ) 11” (هو.

هن لاش دريا بادشاهه حوالي كري ڇڎيو جنهن جون حدون تمام وڏيون 

 آهن هيڎانهن سکر بئراج ته هوڏانهن عربي سمنڈ. 

هي اهڑو موضوع آهي جيكو حقيقت ۾ اسان جي سماج جي لا سمجهه ۽ 

اکيون کولڻ وارو آهي ته اسان حدن جي خاطر فقط پنهنجي مفاد کي ترجيح ڏيون ٿا 

باقي اسان جي جيكا ڊيوٹي آهي اها اسان كهڑي طرح نڀائي رهيا آهيون هن 

 كهاڻي جو موضوع حقيقت ۾ نئي سوچ جي عكاسي كري ٿو. 

هك اها كهاڻي آهي جيكا اسان ”  كافر“نسيم کرل جي اهم كهاڻي 

جي سماج جي مذهبي منافقي تان پردو کڻي ٿي. هن كهاڻي ۾ ليکك اهڑي موضوع 

تي كهاڻي لکي آهي جيكا اسان جي سماج جي هك چٹي نموني منافقت ۽ ٻٹن 

روين جي عكاسي كئي وئي آهي. هن كهاڻي ۾ كافر کي مسلمان ته كيو ويو 

آهي پر اسان جي سماج جا رويا انهي کي قبول كرڻ کان آري آهن. هن ۾ ليکك 

سماجي جي اهڑي موضوع تي قلم کنيو آهي جيكو ڏٺو وڃي ته ڇركائيندڙ آهي. 

 هك هنڌ لکي ٿو ته: 

مکي جو جواب ٻڌي فتح جو منهن ڳاڙهو ٿي ويو. سندس اکيون لال ٿي “

ويون. هك خسيس اوڏ گار ڏني آهي. حالانك اوڏ کي خبر هئي ته 

ٻهراڙي ۾ كو پنهنجي ذات کان ٻاهر سڱ نه ڏيندو آهي. ناريجا ناريجن 

۾ ڏيندا آهن ته كلهوڙا كلهوڙن ۾ ڏيندا آهن. فتح كاوڙ مان مکي کي 

مکي، زبان سنڀال. اڳتي حرف نه كڇجا نه “دڙكو ڏيندي چيو، 

پر مکي هيسجڻ بجا مركڻ لڳو ۽ فتح کي چيائين ”  ته................

اهو كهڑو قانون ۾ لکيل آهي جو توهان وٺندو ۽ ڏيندو كونه. توهان جي “

 )  12” (مذهب ۾ ته سڀ مسلمان ڀائر آهن ۽ كو ويڇو ئي كونهي.

هن كهاڻي ۾ اسان جي هٿ ٺوكين رسمن ۽ انا پرستي جي چٹي تصوير 

كشي كئي وئي آهي ته اسان مسلمان اوڏ کان ته پنهنجي لا رشتو گھرون ٿا پر اهو 

اوڏ جڎهن هاڻي مسلمان ٿي ويو آهي ته انهي کي رشتي گھرڻ تي اسان جو خون گرم 

ٿي وڃي ٿو ۽ اوڏ کي پنهنجي اصليت ڏيکاري وڃي ٿي، ۽ اوڏ جو اهو چوڻ ته توهان 

جي مذهب ۾ ته سڀ مسلمان ڀائر آهن پو هي ڇا آهي؟ هن كهاڻي ۾ اهو پڻ ڏيکاريو 

ويو آهي ته اسان جو مذهب هجي يا کڻي سماج اسان کي سچائي سان پيش كرڻو 

پوندو ته قبول پوندو نه ته زوري جي ميندي يا زبردستي جا رشتا ۽ مذهب گھڻو پائدار 

نٿو ٿي سگھي. هي موضوع اهو موضوع آهي جنهن تي اسان جي قلم كارن هن تي 

گھٹ قلم کنيو آهي. هي موضوع حقيقت جي تمام ويجھو آهي جيكو اسان جي 

سماج ۾ اڄ به مذهبي ۽ ذات پات جا طبقاتي فرق واضع آهن. اهڑي مذهبي فرق 

كري نئين مسلم ظاهري ۽ عملي حقيقتن ۾ فرق کي ڏسي واپس پنهنجي هندو 

مذهب ۾ وڃڻ جو فيصلو كري ڇڎيو. ٻئي طرف مسلمان مٿس ٺٺولي كن ٿا ته 

كافر نيٺ كافر كهاڻي ۾ مذهب جي حقيقت کي ۽ كردارن جي ذهني سوچ کي 

 کان علاوه نسيم کرل جي اهم كهاڻي كني آڱر هن كهاڻي چٹو كيو ويو. انهي

۾ هك بازاري عورت جو كردار آهي. ٻئي پاسي ڳوٺ جي وڏيري جي ڌي آهي. 

ناجائز ٻار کي جنم ڏئي ٿي جيئري ٻار مارڻ جي الزام هيٺ بازاري عورت کي گرفتار 

 كري ٿي. پر سماج انهي كيو وڃي ٿو. پر حقيقت ۾ اهو گناهه وڏيري جي ڌي

بازاري عورت کي ملندڙ سزا جو ٻڌي خوش ٿئي ٿو ۽ چوي ٿو كني آڱر وڍي چڱي 

آهي. هي كهاڻي اهڑي موضوع تي لکيل آهي جيكا سماج ۾ طبقاتي فرق کي 

واضع نموني پيش كيو وڃي ٿو ته بازاري عورت ته آهي ئي بازاري پر كوٹن ۾ بند 

وڏيري جي ڌي گناهه كري ٿي پر دولت ۽ راهي پوکي جي كري انهي جي ڌي بچي 

وڃي ٿي. اها سماج ۾ اڄ به پاڪ ۽ صاف آهي پر جنهن کي سزا ملي اها عورت جنهن 

جي ظاهر طرح به سماج ۾ عزت نه آهي ۽ اڄ وري انهي کي نه كيل گناهه جي سزا 

ڏئي سماج پنهنجي ڄڻ فتح حاصل كئي ۽ هن هك عورت کي سزا ڏيندي ڄڻ 

سماج پاڪ ۽ پويتر ٿي وڃي ٿو ۽ سُک جو ساهه پريندي چوي ٿو كني آڱر وڍي 

چڱي آهي. ڇا واقعي اسان اهڑيون آڱريون وڍيندا رهياسين ته ائين نه ٿي جو اسان 

ظاهري طور ته كني آڱر وڍيون پر اهي اصل ۾ كنيون آڱريون كنهن وڏيري يا 

دولتمند جي ڇانو ۾ پنهنجو پاڻ کي بچائي ڇڎي ۽ بي گناهه ٻين آڱرين کي وڍيندا 

رهون، ۽ پو اسان جا هٿ رڳو بنا آڱرين جي وڃي بچن. هن كهاڻي ۾ نسيم کرل 

اهڑي موضوع کي جا ڏئي هك حقيقت تان پردو کنيو آهي هي هك اهم ۽ نئي 

سوچ وارو موضوع پڻ هو. انهي کان علاوه به نسيم کرل جون ٻيون به كيتريون ئي 

 كهاڻيون آهن جيكي سماج جي طبقاتي فرقن کي واضع كن ٿيون. 

